
Коми Республикаса Веськӧдлан котыр примитӧ мераяс выезднӧй медицина служба сӧвмӧдӧм серти
Выезднӧй медицина отсӧг сетан удж бурмӧдӧм серти Коми Республикаса Юралысь Владимир Уйбалысь тшӧктӧмсӧ збыльмӧдӧмлы вӧлі сиӧма сӧвещание. Сӧвещаниесӧ нуӧдіс Коми Республикаса Веськӧдлан котырӧн Юрнуӧдысьӧс вежысь Лариса Карачёва.
Талун кежлӧ врачьяслӧн выезднӧй бригада уджалӧ Сыктывкарса Консультативно-диагностическӧй шӧрин подув вылын. Сы йылысь, кыдзи мунӧ уджыс, висьталіс учреждениеса юралысь врач Ирина Ипатко.
Диагностическӧй шӧринса специалистъяс пӧшти быд вежон ветлӧны республикаса кар-районъясӧ олысьяслы медицина отсӧг сетӧм могысь. Кыдз петкӧдлӧ практика, татшӧм отсӧгсӧ ёна виччысьӧны, торйӧн нин сиктъясын. Сьӧкыда воӧдчан олан пунктъясын абуӧсь векни профиля специалистъяс, да татшӧм пунктъясса олысьяслӧн лоӧ позянлун прӧйдитны колана обследованиеяс да босьтны консультацияяс республикаса юркарӧ ветлытӧг. Выезднӧй бригадаса специалистъяслӧн уджыс отсалӧ аддзыны висьӧмсӧ водз, да ас кадӧ заводитны бурдӧдны висьысьсӧ.
Медводдза во джыннас врачьяслӧн выезднӧй бригада видзӧдліс нёль сюрсысь унджык пациентӧс, кызвынас сиктса олысьясӧс (3800 морт). Матысса кадӧ специалистъяс мӧдӧдчасны Изьваӧ да Сосногорскӧ.
- Республикаса Юралысь Владимир Викторович Уйбалӧн водзмӧстчӧм серти Веськӧдлан котыр лӧсьӧдіс врачьясӧс выезднӧй бригадалӧн уджӧ кыскӧм вылӧ торъя ыштӧдъяс. Ёнакодь содтӧма выезднӧй медицина специалистъяслысь удждон, вичмӧдӧма выезднӧй бригадаӧ кыскан квалифицированнӧй врачьясӧс патераӧн могмӧдӧм вылӧ сьӧм. Таысь кындзи, кӧсйӧны выльысь оборудуйтны Сыктывкарын Консультативно-диагностическӧй шӧринбердса туйвыв керкаысь жыръяс.
Выезднӧй уджлысь ногтуйсӧ кыпӧдӧмын нӧшта ӧти тӧдчана тшупӧдӧн лоӧ ӧнія оборудованиеа мобильнӧй диагностическӧй комплекс ньӧбӧм, мый воас миянӧ регыдъя кадӧ, - пасйис Лариса Карачёва.
Сӧвещаниеса помшуӧмъяс серти республикаса Йӧзлысь дзоньвидзалун видзан министерстволы сетӧма тшӧктӧм нюжмасьтӧг котыртны республикаса бурдӧдан учреждениеяскӧд удж республикаса врачьяслӧн бригада воигкежлӧ местаяс вылын бурджыка дасьтысьӧм серти. Колӧ кыдз позьӧ ёнджыка нуӧдны кар-районъясса больничаясын пациентъясӧс водзвыв обследуйтӧм серти удж, мый отсалас выезднӧй бригадаса врачьяслы пуктыны стӧч диагноз да индыны бурдӧдчӧм.
- Миян мог – вӧчны сідзи, медым кыдз позьӧ унджык пациент, кодлы колӧ векни профиля специалистъяслӧн консультация, вермисны босьтны тайӧ отсӧгсӧ. Та вӧсна врачьяслӧн бригада воигкежлӧ колӧ разьны став котыртан мытшӧдсӧ. Колӧ стӧча дасьтыны специалистъясӧс корӧм вылӧ заявкаяс, лӧсьӧдны воӧм врачьяслы жыръяс, уджалан местаяс, приём вылӧ ыстӧм пациентъяслысь списокъяс. Тайӧ уджыс оз кор содтӧд сьӧм, но отсалас октаджыка видзны выезднӧй бригадаса врачьяслысь уджалан кадсӧ, - сувтӧдіс мог Веськӧдлан котырӧн Юрнуӧдысьӧс вежысь.
Кыдзи юӧртісны сӧвещание вылын, ӧні дасьтыссьӧ механизм, мый серти быд пациент йылысь юӧрыс кутас воны Консультативно-диагностическӧй шӧринӧ бригадаӧн туйӧ петтӧдз. Тайӧ тшӧтш отсалас водзвыв донъявны нуӧдӧм обследованиеяслысь тырлунсӧ, индыны содтӧд мероприятиеяс да бурдӧдӧмлысь план. 

Правительство Коми принимает меры по развитию выездной медицинской службы
Исполнению поручения Главы Республики Коми Владимира Уйба по совершенствованию работы выездной медицинской помощи было посвящено совещание под руководством заместителя Председателя Правительства Республики Коми Ларисы Карачёвой.
В настоящее время выездная бригада врачей работает на базе Консультативно-диагностического центра Сыктывкара. О том, как построена работа, рассказала главный врач учреждения Ирина Ипатко.
Специалисты диагностического центра практически каждую неделю выезжают в города и районы республики для оказания медицинской помощи населению. Как показывает практика, такая помощь высоко востребована, особенно для сельских районов. При дефиците узких медицинских специалистов на местах жители труднодоступных территорий получают возможность пройти необходимые обследования и получить консультации, не выезжая в столицу республики. Работа специалистов выездной поликлиники помогает выявить заболевание на ранней стадии, вовремя начать лечение.
За первое полугодие выездная бригада врачей осмотрела более четырех тысяч пациентов, в основном сельских жителей (3800 человек). В ближайшее время специалисты отправятся в Ижму и Сосногорск.
– По инициативе Главы республики Владимира Викторовича Уйба Правительство разработало дополнительные стимулы для привлечения врачей к работе в выездной бригаде. Существенно повышена оплата труда выездных медицинских специалистов, выделены средства для решения жилищного вопроса квалифицированных врачей, привлекаемых к выездной работе. Кроме того, рассматривается вариант переоборудования помещений гостиницы при Консультативно-диагностическом центре в Сыктывкаре.
Еще одним серьезным этапом в повышении качества выездной работы станет приобретение мобильного диагностического комплекса, оснащенного современным оборудованием, поступление которого мы ожидаем в ближайшее время, - отметила Лариса Карачёва.
По итогам совещания Минздраву республики дано поручение незамедлительно организовать работу с лечебными учреждениями республики по более качественной подготовке на местах к приезду республиканской бригады врачей. Необходимо по максимуму проводить предварительные обследования пациентов в городских и районных больницах, что поможет врачам выездной бригады в постановке точного диагноза и назначении лечения.
– Наша цель – сделать так, чтобы как можно больше пациентов, нуждающихся в консультации узких медицинских специалистов, смогли получить эту помощь на местах. Поэтому к моменту прибытия врачебной бригады должны быть решены все организационные вопросы. Нужно четко прорабатывать заявки на приглашение специалистов, готовить помещения, рабочие места для приехавших врачей, списки пациентов, направленных на прием. Эти моменты не требуют дополнительных финансовых затрат, но помогут эффективнее использовать рабочее время врачей выездной бригады, - поставила задачу зампред Правительства.
Как прозвучало на совещании, в настоящее время дорабатывается механизм, благодаря которому информация о каждом пациенте будет поступать в Консультативно-диагностический центр до выезда бригады. Это также позволит заранее оценить полноту проведенных обследований, наметить дополнительные мероприятия и план лечения.
